
சைதந்யாஷ்டகம் 3

அத²ஶ்ரீசைதந்யதே³வஸ்ய த்ரு’தீயாஷ்டகம்
உபாஸிதபதா³ம்பு³ஜஸ்த்வமநுரக்தருத்³ராதி³பி:⁴

ப்ரபத்³ய புருஷோத்தமம் பத³மத³ப்⁴ரமுத்³ப்⁴ராஜித: ।
ஸமஸ்தநதமண்ட³லீஸ்பு²ரத³பீ⁴ஷ்டகல்பத்³ரும:
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 1॥

ந வர்ணயிதுமீஶதே கு³ருதராவதாராயிதா
ப⁴வந்தமுருபு³த்³த⁴யோ ந க²லு ஸார்வபௌ⁴மாத³ய: ।

பரோ ப⁴வது தத்ர க: படுரதோ நமஸ்தே பரம்
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 2॥

ந யத் கத²மபி ஶ்ருதாவுபநிஷத்³பி⁴ரப்யாஹிதம்
ஸ்வயம் ச விவ்ரு’தம் ந யத்³கு³ருதராவதாராந்தரே ।

க்ஷிபந்நஸி ரஸாம்பு³தே⁴ ததி³ஹ பா⁴க்தரத்நம் க்ஷிதௌ
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 3॥

நிஜப்ரணயவிஸ்பு²ரந்நடநரங்க³விஸ்மாபித
த்ரிநேத்ரநதமண்ட³லப்ரகடிதாநுராகா³ம்ரு’த ।

அஹங்க்ரு’திகலங்கிதோத்³த⁴தஜநாதி³து³ர்போ³த⁴ ஹே
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 4॥

ப⁴வந்தி பு⁴வி யே நரா: கலிதது³ஷ்குலோத்பத்தய-
ஸ்த்வமுத்³த⁴ரஸி தாந் அபி ப்ரசுரசாருகாருண்யத: ।

இதி ப்ரமுதி³தாந்தர: ஶரணமாஶ்ரிதஸ்த்வாமஹம்
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 5॥

முகா²ம்பு³ஜபரிஸ்க²லந்ம்ரு’து³லவாங்மதூ⁴லீரஸ
ப்ரஸங்க³ஜநிதாகி²லப்ரணதப்⁴ரு’ங்க³ரங்கோ³த்கர ।

ஸமஸ்தஜநமங்க³ளப்ரப⁴வநாமரத்நாம்பு³தே⁴
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 6॥

ம்ரு’கா³ங்கமது⁴ராநந ஸ்பு²ரத³நித்³ரபத்³மேக்ஷண
ஸ்மிதஸ்தவகஸுந்த³ராத⁴ர விஶங்கடோரஸ்தடே ।

பு⁴ஜோத்³த⁴தபு⁴ஜங்க³மப்ரப⁴ மநோஜகோடித்³யுதே
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 7॥

அஹம் கநககேதகீகுஸுமகௌ³ர து³ஷ்ட:க்ஷிதௌ
ந தோ³ஷலவத³ர்ஶிதா விவித⁴தோ³ஷபூர்ணேऽபி தே ।

அத: ப்ரவணயா தி⁴யா க்ரு’பணவத்ஸல த்வாம் ப⁴ஜே
ஶசீஸுத மயி ப்ரபோ⁴ குரு முகுந்த³ மந்தே³ க்ரு’பாம் ॥ 8॥

இத³ம் த⁴ரணிமண்ட³லோத்ஸவ ப⁴வத்பதா³ங்கேஷு யே
நிவிஷ்டமநஸோ நரா: பரிபட²ந்தி பத்³யாஷ்டகம் ।

ஶசீஹ்ரு’த³யநந்த³ந ப்ரகடகீர்திசந்த்³ர ப்ரபோ⁴
நிஜப்ரணயநிர்ப⁴ரம் விதர தே³வ தேப்⁴ய: ஶுப⁴ம் ॥ 9॥

இதி ஶ்ரீரூபகோ³ஸ்வாமிவிரசிதஸ்தவமாலாயாம் சைதந்யாஷ்டகம் த்ரு’தீயம்
ஸம்பூர்ணம் ।

